
Shënim 

Projekti “Nxitja e zbatimit të ligjit, politikës së konkurrencës dhe e kulturës së konkurrencës në Shqipëri” synon të forcojë zbatimin efektiv të 
ligjit të konkurrencës dhe të promovojë një kulturë përputhshmërie me rregullat e konkurrencës ndërmjet institucioneve publike dhe aktorëve të 
sektorit privat në Shqipëri. I zbatuar nga UNCTAD në bashkëpunim me Autoritetin e Konkurrencës, ky projekt kontribuon në rritjen e efiçencës 
së tregut, mirëqenies së konsumatorit dhe zhvillimit ekonomik të qëndrueshëm. 

Një përbërës kyç i projektit është ngritja e kapaciteteve dhe mbrojtja e konkurrencës, përfshirë organizimin e trajnimeve të specializuara për 
gjyqtarët dhe nëpunësit publikë, si dhe aktivitete të ndërgjegjësimit të biznesit. 

Si pjesë e përpjekjeve për mbrojtje dhe informim, projekti ka hartuar manuale sektoriale të përputhshmërisë me ligjin e konkurrencës 
për sektorët e telekomunikacioneve dhe të shëndetësisë. Këto manuale ofrojnë udhëzime praktike për kompanitë mbi identifikimin dhe 
parandalimin e sjelljeve antikonkurruese, zbatimin e programeve të brendshme të përputhshmërisë dhe përafrimin e praktikave të biznesit me 
standardet kombëtare dhe ndërkombëtare. 

Manualet janë rezultat i mbi 30 intervistave me aktorë shqiptarë, përfshirë përfaqësues nga institucionet publike, shoqatat e biznesit, 
ndërmarrjet private, juristët dhe akademikët, duke garantuar që rekomandimet të pasqyrojnë realitetet dhe sfidat specifike të secilit sektor.

Parathënie

Ky manual ofron këshilla praktike për bizneset mbi mënyrën e zbatimit të programeve efektive të përpushmërisë me rregullat e konkurrencës, 
veçanërisht nga shoqatat e biznesit. Manuali thekson rolin e rëndësishëm që shoqatat e biznesit mund të luajnë në promovimin e kulturës së 
konkurrencës midis anëtarëve të tyre, nxitjen e integritetit dhe sigurimit të një mjedisi konkurrues në treg.

A U T O R I T E T I  I
KONKURRENCËS

Falënderime 

Ky manual u hartua dhe koordinua nga Valentina Rivas, Oficere e Menaxhimit të Programeve, nën udhëheqjen dhe drejtimin e Teresa Moreira, 
Shefe e Degës për Politikat e Konkurrencës dhe të Mbrojtjes së Konsumatorit, në Divizionin për Mallrat dhe Tregtinë Ndërkombëtare, 
Konferenca e Kombeve të Bashkuara për Tregtinë dhe Zhvillimin (UNCTAD), me kontributin e çmuar të Iratxe Gurpegui, Eksperte për 
Përputhshmërinë, dhe Mimoza Kodhelaj, Autoriteti i Konkurrencës, në kuadër të projektit të bashkëpunimit teknik “Nxitja e zbatimit të ligjit, 
politikës së konkurrencës dhe e kulturës së konkurrencës në Shqipëri.” 

UNCTAD shpreh mirënjohjen e saj për bashkëpunimin dhe mbështetjen e Autoritetit të Konkurrencës dhe palëve të tjera kombëtare që 
kontribuan përmes konsultimeve dhe pjesëmarrjes në aktivitetet e projektit. 

UNCTAD shpreh gjithashtu mirënjohjen e saj për mbështetjen financiare të ofruar nga Banka Evropiane për Rindërtim dhe Zhvillim (BERZH) 
dhe Sekretariati Shtetëror Zviceran për Çështjet Ekonomike (SECO), të cilat mundësuan zbatimin e këtij projekti. 

Më shumë informacion mbi projektin mund të gjendet në: https://unctad.org/project/fostering-competition-law-and-policy-and-competition-
culture-albania. (email: ccpb@unctad.org) 

https://unctad.org/project/fostering-competition-law-and-policy-and-competition-culture-albania
https://unctad.org/project/fostering-competition-law-and-policy-and-competition-culture-albania

!? Keqkuptime të zakonshme mbi përputhshmërinë me konkurrencën
“A janë shoqatat e biznesit vërtet të prekura nga ligji i konkurrencës?  Duket sikur ka të bëjë me ndërmarrjet, jo me shoqatat.”

“A janë shoqatat e biznesit të detyruara me ligj të hartojnë dhe zbatojnë një program  përputhshmërie ? Kjo ka kosto dhe kërkon kohë.”

“A ja vlen? Duket se në shoqatat e biznesit nuk ka sjellje antikonkurruese.”

Por….

💡 Pse përputhshmëria është e rëndësishme
•	 Për sjelljet antikonkurruese mbajnë përgjegjësi jo vetëm ndërmarrjet por edhe shoqatat e biznesit.

•	 Anëtarët e shoqatës së biznesit që janë të interesuar për marrjen e masave në drejtim të shkeljeve të konkurrencës, mund të konsiderojnë 
largimin nga shoqata nëse nuk merren veprimet e duhura në këtë drejtim.

•	 Anëtarëve të shoqatës që duan të rriten dhe të zgjerohen në tregjet ndërkombëtare, do t’u kërkohen nga klientët e tyre se cilat janë 
masat e marra kundër sjelljeve antikonkurruese.

•	 Anëtarëve të shoqatës që duan të krijojnë marrëveshje bashkëpunimi dhe ndërmarrje të përbashkëta (JointVenture), u kërkohet nga 
partnerët e tyre të biznesit, nëse kanë program  përputhshmërie  të konkurrencës dhe staf të trajnuar.

Shoqatat e biznesit duhet të krijojnë programe  përputhshmërie të konkurrencës sepse:

•	 Krijon besim te anëtarët dhe konsumatorët.

•	 Ndikon pozitivisht në reputacionin e shoqatës si rrjedhojë edhe të anëtarëve.

•	 Inkurajon anëtarët e rinj t’i bashkohen shoqatës.

•	 Rrit mundësinë për të tërhequr talente, stafi ndihet më i përkushtuar ndaj shoqatave që kanë vlera, sic janë respektimi i rregullave të 
konkurrencës, nga aktorët që veprojnë në përputhje me to.

1.	 Çfarë është ligji për Mbrojtjen e Konkurrencës1?

Ligji për “Mbrojtjen e Konkurrencës” mbron bizneset dhe ekonominë në tërësi duke siguruar që kompanitë të mundësojnë hyrjen në treg dhe të 
parandalohen praktikat e padrejta dhe/ose të dëmshme. Ai mbron konkurrencën e lire dhe efektive në treg, duke mos mbrojtur ndërmarrje apo 
konkurrentë specifik, por duke mbrojtur të gjitha bizneset.

Kur mbrojtja e konkurrencës funksionon si duhet, rezultati është:

•	 Çmime më të ulëta për të gjithë – kompanitë përpiqen të shesin më shumWë duke ofruar çmime më të mira.

•	 Cilësi më e mirë – bizneset tërheqin konsumatorë duke përmirësuar cilësinë për shërbimet dhe mallrat qe ofrojnë në drejtim të 
qëndrueshmërisë, funksionalitet, shërbim pas shitjes, mbështetje teknike etj.

•	 Më shumë zgjedhje – një treg konkurrues nxit diferencimin e produkteve, ka mundësi zgjedhjeje per konsumatorët, duke i lejuar të 
zgjedhin produkte që ofrojnë cilësi dhe cmim sipas preferencave. 

•	 Inovacion – kompanitë prodhojnë produkte (sherbime dhe mallra) më të mira nëpërmjet inovacionit, për të qëndruar konkurruese në 
treg.

•	 Konkurrentë më të mirë në tregjet ndërkombëtare – konkurrenca në tregun kombëtar, ndihmon  ndërmarrjet vendase të forcohen 
dhe të kenë sukses me kompanitë jashtë vendit.

Në Shqipëri, konkurrenca rregullohet nga Ligji nr. 9121, “Për Mbrojtjen e Konkurrencës”, i miratuar për herë të parë në datë 28.07.2003, i ndryshuar 
për herë të fundit në datë 16.09.2010. Ky kuadër ligjor përputhet me parimet ndërkombëtare dhe të BE-së të së drejtës së konkurrencës, duke 
synuar nxitjen e efiçencave të tregut dhe mbrojtjen e mirëqenies së konsumatorëve.

Sipas ligjit të konkurrencës ekzistojnë lloje të ndryshme shkeljesh:

1.1 	 Marrëveshje kufizuese horizontale – marrëdhënie të paligjshme të konkurrentëve
Marrëveshjet midis dy ose më shumë konkurrentëve (aktualë ose potencialë) janë të ndaluara kur qëllimi ose efekti i tyre është të kufizojë 
konkurrencën. Marrëveshjet e mëposhtme midis konkurrentëve konsiderohen që kanë efekt të tillë:

•	 Fiksimi i çmimeve ose vendosja e kushteve të dëmshme tregtare.

•	 Ndarja e tregut (produkteve, klientëve ose zonave gjeografike) ose e burimeve të furnizimit.

•	 Kufizimi i prodhimit, kapaciteteve, investimeve ose progresit teknik.

•	 Bojkotimi ndaj një furnizuesi, klienti ose partneri biznesi.

1 Referuar ligjit nr. 9121 “Për Mbrojtjen e Konkurrencës” datë 28.07.2003, i ndryshuar

Për qëllime të konkurrencës, termi “marrëveshje” është shumë i gjerë. Ai nuk përfshin vetëm një marrëveshje të formalizuar me shkrim (p.sh. 
një kontratë ose një letër-qëllimi), por edhe një deklaratë me gojë të qëllimeve, një marrëveshje verbale, “marrëveshje xhentëlmenësh2”, një 
marrëveshje të heshtur (p.sh. përmes shkëmbimit të mendimeve apo informacionit), ose një sjellje të njëjte dhe përfundimtare nga dy ose më 
shumë palë.

1.2 	 Marrëveshje kufizuese vertikale – marrëdhëniet midis shpërndarësve, furnitorëve dhe 
prodhuesve	

Marrëveshjet vertikale janë marrëdhëniet midis kompanive që operojnë në nivele të ndryshme të prodhimit, shpërndarjes ose zinxhirit të furnizimit 
— sic janë prodhuesit dhe shitësat me pakicë, ose furnitorët dhe shpërndarësit. Jo të gjitha marrëveshjet vertikale janë të paligjshme, por vetëm 
ato që synojnë kufizimin e konkurrencës paraqesin problem. Prandaj, vlerësimi i efekteve pro-konkurruese dhe antikonkurruese të marrëveshjeve 
vertikale është një proces kompleks dhe duhet parë rast pas rasti.

Në përgjithësi, marrëveshjet vertikale ku pjesa e tregut e furnitorit dhe e blerësit e kalon 30% mund të konsiderohen të dëmshme dhe duhen 
vlerësuar me kujdes. Për më tepër, pavarësisht pjesës së tregut që mbajnë palët, ligji i konkurrencës ndalon marrëdhëniet vertikale që përfshijnë 
kufizime, të tilla sic janë:

•	 Mbajtja e çmimit të rishitjes (RPM Resale Price Mantainance) – me shpërndarësit ose shitësit me pakicë të palëve të treta, ligjet 
e konkurrencës në përgjithësi u ndalojnë kompanive të fiksojnë çmimin e rishitjes së produkteve ose shërbimeve tek konsumatorët 
fundorë. Çmimet maksimale ose të rekomanduara lejohen.

•	 Kufizime të shitjeve për klientë të caktuar ose në territore specifike – në përgjithësi dhe me pak përjashtime, rregullat e 
konkurrencës u ndalojnë furnitorëve të vendosin kufizime mbi klientët ose territoret.

•	 Pengimi i përdorimit efektiv të internetit – në përgjithësi dhe me pak përjashtime , ligji i konkurrencës nuk e lejon furnizuesin të 
pengojë blerësit ose klientët e tij, për përdorimin e internetit në shitjen e mallrave ose shërbimeve.

1.3 	 Abuzimi i pozitës dominuese
Ligji i konkurrencës ndalon ndërmarrjet me pozitë dominuese në tregun përkatës, të kryejnë praktika që mund të shtrembërojnë konkurrencën. 

Një ndërmarrje me pozitë dominuese mund të ndikojë kushtet e tregut si: — çmimet, prodhimin ose inovacionin — pa pasur nevojë të koordinojë 
sjelljen e saj me aktorët e tjerë në treg. Ekzistenca e pozitës dominuese varet nga kombinimi i disa faktorëve, të cilët në se konsiderohen veçmas, 
nuk janë domosdoshmërisht përcaktues:

•	 Ekzistenca e pjesës së madhe të tregut. Veçanërisht, në rast se një biznes ose një aktor tjetër tregu zotëron  40% ose më shumë, 
pjesë tregu.3 

2  “gentlemen’s agreements”
3  Udhëzimi mbi zbatueshmërinë e neneve 8 dhe 9 të Ligjit nr. 9121, datë 23.07.2003, “Për mbrojtjen e konkurrencës”; Guidance on the Commission’s enforcement priorities in the application of 
Article 82 of the EU Treaty to abusive conduct by dominant undertakings (2009/C 45/02), OJ C 45, 24.2.2009, fq. 7–20. Dostupne në: https://caa.gov.al/wp-content/uploads/2023/05/Udhezimi_
per_poziten_dominuese.pdf 

https://caa.gov.al/wp-content/uploads/2023/05/Udhezimi_per_poziten_dominuese.pdf
https://caa.gov.al/wp-content/uploads/2023/05/Udhezimi_per_poziten_dominuese.pdf

•	 Ekzistenca e pengesave për zgjerimin dhe hyrjen në treg, që parandalon konkurrentët të zgjerojnë aktivitetet në treg ose 
pengojnë konkurrentët potencialë të hyjnë në treg.4 Pengesa të zgjerimit apo hyrjes, konsistojnë për shembull në ekzistencën e tarifave 
ose kuotave, rregullime për sektorët specifikë, kërkesa për licencim, kërkesa për autorizim, të drejta të pronësisë intelektuale, rrjet 
i konsoliduar shpërndarjeje dhe shitjesh, ekonomi të shkallës, integrim vertikal, akses në lëndë të para kritike ose kosto të larta të 
humbura. 

•	 Klientë me fuqi kundërvepruese blerjeje. Fuqia kundërveruese e blerësve mund të parandalojë një ndërmarrje me pjesë të lartë 
tregu, të veprojë në mënyrë të pavarur te klientët.

Referuar ligjit të konkurrencës mbajtja e pozitës dominuese nuk është e paligjshme. Por, kur një ndërmarrje e përdor pozitë dominuese në treg 
për të eliminuar konkurrencën, për të shfrytëzuar klientët ose për të penguar të tjerët të hyjnë në treg, ajo konsiderohet abuzuese. Më poshtë 
paraqiten disa nga mënyrat e abuzimit me pozitën dominuese:

•	 Çmimet abuzive ose grabitqare: Një ndërmarrje mund të vendosë çmime të paarsyeshme të larta për fitime të padrejta. Por, mund 
të vendosë edhe çmime shumë të ulëta për të larguar konkurrentët nga tregu (i njohur si çmim grabitqar), me qëllim rritjen e çmimeve 
pasi konkurrenca të jetë dobësuar ose eliminuar.

•	 Marrëveshje ekskluzive dhe rabate besnikërie: Ndërmarrjet me pozitë dominuese mund të detyrojnë klientët për veprime ekskluzive 
ose ofrojnë çmime me kushte për blerje ekskluzive. Kjo praktikë mund të kufizojë konkurrentët të hyjnë në treg.

•	 Refuzimi për të ofruar: Ndërmarrja me pozitë dominuese mund të refuzojë të furnizojë me produkte ose shërbime konkurrentët ose 
t’ia shesë ato me çmime padrejtësisht të larta.

•	 Produktet e lidhura (Tying and bundling): Kjo nënkupton detyrimin apo kushtet që blerësit të blejnë një produkt jo thelbësor e lidhur 
së bashku me një produkt kryesor.

•	 Kufizimi i prodhimit ose zhvillimit: Ndërmarrja me pozitë dominuese mund të kufizojë prodhimin, furnizimin ose zhvillimin teknik për 
të fituar avantazh, duke ndikuar negativisht inovacionin dhe zgjedhjen e konsumatorëve.

4  Vendimi i datës 14 shkurt 1978, United Brands and United Brands Continental v Commission, Case 27/76, EU:C:1978:22, EU:C:1978:22, paragrafët 122 dhe 124; Vendimi i datës 13 shkurt 
1979, Hoffmann-La Roche kundër Komisionit, Çështja 85/76, EU:C:1979:36 

2.	 Çfarë është përputhshmëria?

Përputhshmëria dhe etika
Përputhshmëria përfshin gjithë veprimet e një ndërmarrje rreth tre boshteve kryesorë: parandalimi, zbulimi dhe korigjimi ndaj sjelljeve të gabuara.

•	 Parandalimi përfshin iniciativa që synojnë politika të qarta dhe ndërtimin, ndërgjegjësimin dhe kulturën e përputhshmërisë brenda një 
organizate për të penguar shkeljet e mundshme para se të ndodhin.

•	 Zbulimi. “Rreziku zero” nuk ekziston dhe shkeljet mund të ndodhin pavarësisht përpjekjeve për parandalim. Prandaj, përputhshmëria 
fokusohet në zbulimin e çdo sjelljeje të gabuar.

•	 Korigjimi. Përpuethshmëria duhet të shërbejë për të korrigjuar problemet e identifikuara, për të përmirësuar politikat dhe për të 
ndërmarrë veprime për të minimizuar dëmin.

Për ndërmarrjet, përpuethshmëria shkon përtej ligjit; ajo përfshin angazhim ndaj etikës së biznesit, integritetit dhe qëndrueshmërisë.

Sipas praktikave më të mira, udhëzimeve të autoriteteve të konkurrencës dhe standardeve ndërkombëtare, një program efektiv p përputhshmërie  
duhet të përfshijë disa elementë kyç. Megjithatë, nuk ka një qasje të vetme që të funksionojë për të gjithë; një program  përputhshmërie  i hartuar 
për një ndërmarrje mund të mos jetë efektiv duke u zbatuar në një ndërmarrje tjetër. Programi i përputhshmërisë duhet të përshtatet me kontekstin 
dhe rreziqet e një ndërmarrjeje. Prandaj, hapi i parë në krijimin dhe zbatimin e një programi të përshtatur sipas kontekstit është vlerësimi i rrezikut.

Elementet e një programi  përputhshmërie:5

•	 Vlerësimi i rrezikut. Një ndërmarrje duhet të identifikojë dhe vlerësojë rreziqet e përputhshmërisë duke marrë parasysh ndikimin e 
mundshëm në aktivitetet e ndërmarrjes. Vlerësimet e rrezikut duhet të rishikohen rregullisht, veçanërisht kur një ndërmarrje hyn në 
një treg të ri. Ndërrmajet duhet të përcaktojnë prioritetet e rreziqeve, veprimet e duhura për trajtimin e tyre (zbutje, pranim, shmangie, 
transferim) dhe të caktojnë përgjegjësitë për njësitë dhe individët. Kjo mundëson ndërmarrjen të alokojë burimet në mënyrë efektive, të 
adresojë cenueshmëri specifike dhe të zbatojë masat e synuara.

•	 Ton pozitiv nga drejtuesit e lartë. Programet efektive kërkojnë qartësi dhe dhe mbështetje nga drejtuesit e kompanisë — përfshirë 
Presidentin, Bordin e Drejtorëve dhe Drejtorin Ekzekutiv. Angazhimi i burimeve në programin e përputhshmërisë, duhet të kryhet nga 
një person i autorizuar. Kur drejtuesit tregojnë mbështetje dhe i japin rëndësi përputhshmërisë, ata inkurajojnë punonjësit të respektojnë 
politikat dhe praktikat e vendosura.

•	 Politika të qarta dhe kontrolle. Ndërmarrja duhet të vendosë udhëzime dhe direktiva mbi mënyrën e kryerjes së proceseve të 
biznesit dhe menaxhimin e marrëdhënieve me palët e interesit (përfshirë klientët, konkurrentët, furnitorët dhe shpërndarësit) për të 

5   OECD (2021), Competition Compliance Programmes, OECD Competition Committee Discussion Paper, https://www.oecd.org/en/publications/2021/10/competition-compliance-
programmes_2c1675af.html. 

https://www.oecd.org/en/publications/2021/10/competition-compliance-programmes_2c1675af.html
https://www.oecd.org/en/publications/2021/10/competition-compliance-programmes_2c1675af.html

shmangur shkeljet e ligjit të konkurrencës dhe sjelljet joetike.

•	 Trajnimi dhe komunikimi. Trajnimi i detyrueshëm për përputhshmërinë është një komponent kritik i çdo programi efektiv. Trajnimi 
i detyrueshëm duhet të jetë për stafin e identifikuar në pozicione me rreziqe, si edhe për punonjësit e rinj. Programi i trajnimit duhet 
të të reflektuar profilin unik të rrezikut të kompanisë. Në trajnime ndërmarrja dhe drejtuesit e saj duhet të komunikojnë rregullisht 
mbi angazhimin e kompanisë për përputhshërinë dhe tolerancë zero ndaj çdo shkeljeje të konkurrencës. Përputhshmëria me ligjin e 
konkurrencës mund të jetë komplekse dhe ndërmarrjet shpesh caktojnë një person kontakti, ku stafi mund të ngrejë shqetësime ose 
pyetje lidhur me vendimet dhe praktikat e biznesit, të cilat duhet të përputhen me rregullat e konkurrencës.

•	 Sinjalizimi (Whistleblowing). Kompania duhet të krijojë kushte snjalizimi ku stafi dhe grupet e interesit të raportojnë në konfidencialitet 
mbi dyshimet për shkelje të ligjit të konkurrencës. Programi, për personat që raportojnë shkeljet e mundshme duhet të krijojë mbrojtje 
të vecantë.

•	 Disiplina. Organizata duhet të miratojë rregullore, procedura dhe sanksione për sjellje antikonkurruese. Masat disiplinore për të 
adresuar shkeljet duhet të zbatohen në mënyrë të qëndrueshme.

•	 Auditimi dhe vlerësimi. Angazhimi ndaj përmirësimit të vazhdueshëm duhet të jetë në qendër të programit të përputhshmërisë. 
Monitorimi i rregullt është thelbi që siguron se programi do të mbetet aktual, efektiv dhe i përafruar me objektivat kryesore, të cilat 
duhen vlerësuar rregullisht. Efektiviteti i programit vlerësohet nga sondazhet, vlerësimet e trajnimit dhe intervistat me personelin kyç, 
për të matur njohuritë me qëndrimet ndaj përputhshmërisë dhe sjelljeve të paligjshme.

3.	 Pse duhet që shoqatat e biznesit të kenë një program  
përputhshmërie ?

Përfitimet e hartimit dhe zbatimit të programit të  përputhshmërie  me konkurrencën për shoqatat e biznesit janë si më poshtë:

•	 Krijon besim te anëtarët. Si anëtarë dhe pjesëmarrës në aktivitetet e shoqatave tregtare mund të rrisë rrezikun për konkurrencën. 
Bizneset po i kushtojnë gjithnjë e më shumë vëmendje dhe po kryejnë verifikime të posaçme mbi masat e përputhshmërisë të shoqatave 
të biznesit. Prandaj, bizneset do të priren të bëhen anëtarë dhe të marrin pjesë aktive në shoqatat e biznesit, duke vepruar me integritet 
dhe të mbrojnë anëtarët e tyre nga sjellja antikonkurruese.

•	 Krijon besim me autoritetet publike. Lobimi është një nga aktivitetet kryesore të shoqatave tregtare pasi përbën një mjet të ligjshëm 
për të ndikuar legjislacionin ekzistues ose për të propozuar ndryshime. Angazhimi ndaj ligjeve të konkurrencës dhe integritetit ndihmon 
marrëdhëniet e besueshme të shoqatës së biznesit dhe grupeve të interesit.

Pasojat e mosrespektimit të ligjit të konkurrencës mund të jenë shumë të kushtueshme.

•	 Gjobat shkojnë deri në 10% të xhiros vjetore për vitin paraardhës financiar, individualisht për anëtarët por edhe për shoqatën e biznesit, 
e cila mund të hetohet dhe gjobitet veçmas nga autoritetet e konkurrencës deri në 10% të xhiros Wvjetore për vitin paraardhës financiar. 

Shembuj të një shoqate tregtare që është gjobitur për sjellje antikonkurruese

Vendimi i shkeljes së ligjit nga Komisioni i BE-së ndaj Shoqatës Europiane të Prodhuesve të Automjeteve

Në prill të vitit 2025, Komisioni Europian gjobiti 15 prodhues kryesorë të makinave dhe Shoqatën Europiane të 
Prodhuesve të Automjeteve (ACEA) me një total prej rreth 458 milionë euro, mbi riciklimin e automjeteve (ELV), 
për përfshirje në një kartel afatgjatë.

Automjetet “end-of-life vehicle” (ELV) , që nuk janë më të përshtatshme për përdorim. Këto automjete çmontohen 
dhe përpunohen për riciklim, rimarrje dhe hedhje.

Hetimi i Komisionit ka zbuluar se për më shumë se 15 vjet, 16 prodhuesit kryesorë të makinave dhe ACEA kanë 
hyrë në marrëveshje antikonkurruese dhe janë angazhuar në praktika të përbashkëta mbi riciklimin e ELV-ve:

•	 ata janë dakordësuar për të mos paguar çmontuesit e makinave ELV-ve. Kompanitë gjithashtu kanë 
ndarë informacione tregtare sensitive mbi marrëveshjet e tyre individuale duke koordinuar sjelljen e 
tyre ndaj çmontuesve të makinave.

•	 ata janë dakordësuar për të mos u shprehur se sa material nga ELV është ricikluar, rimarrë dhe ri
përdorur dhe sa material i ricikluar u përdor për makinat e reja, duke fshehur informacionin e riciklimit 
për konsumatorët.

Hetimi zbuloi se ACEA ishte lehtësuesi i këtij karteli, pasi kishte organizuar shumë takime dhe kontakte ndërmjet 
prodhuesve të makinave të përfshirë në kartel.

Burimi: Komisioni Europian, Vendimi AT.40669. https://competition-cases.ec.europa.eu/cases/AT.40669

https://competition-cases.ec.europa.eu/cases/AT.40669

•	 Sanksione për individët deri në 5 milionë lekë.6

•	 Dëmshpërblimet për sjellje antikonkurruese. Çdo person ose ndërmarrje e dëmtuar nga sjellja antikonkurruese mund të kërkojë 
dëmshpërblim para gjykatës kompetente ndaj anëtarëve të shoqatës tregtare dhe vetë shoqatës.

6  Sipas nenit 78 të Ligjit shqiptar për mbrojtjen e konkurrencës, Komisioni mund të vendosë gjoba ndaj individëve deri në 5 milionë lekë, nëse ata, me dashje ose nga pakujdesia, kryejnë ose 
bashkëpunojnë në kryerjen e veprimeve të sanksionuara në përputhje me nenin 73, paragrafi 1 dhe nenin 74, paragrafi 1.

Në Shqipëri, vendimi për shkelje ndaj shoqatës së prodhuesve të bukës.

 
Në vitin 2007, ndërmarrjet anëtare të shoqatës së prodhuesve të bukës “Apollonia” Fier, me Kryetar z. K. H., 
bënë marrëveshje për të fiksuar dhe rritur çmimet e llojeve të ndryshme të bukës. Kjo sjellje u gjet në shkelje të 
nenit 4, pika 1(a) të Ligjit nr. 9121, datë 28.07.2003, “Për Mbrojtjen e Konkurrencës”.

Gjatrë hetimit dhe seancave dëgjimore u zbulua se z. H. ishte nxitësi dhe organizatori kryesor i marrëveshjes 
për fiksimin e çmimeve, duke konfirmuar publikisht marrëveshjen në median e shkruar, ashtu edhe në atë 
të transmetuar. Ky veprim i tij, u vlerësua i qëllimshëm dhe në kundërshtim me nenin 74, pika 1 të Ligjit të 
Konkurrencës.

 
Komisioni i Konkurrencës, bazuar në dispozitat përkatëse të ligjit, vendosi një gjobë individuale prej 30,000 
lekësh ndaj z. K. H.

Burimi: https://caa.gov.al/wp-content/uploads/2023/05/Vendimi-67.pdf

https://caa.gov.al/wp-content/uploads/2023/05/Vendimi-67.pdf


Manual për Shoqatat e Biznesit mbi përputhshmërinë me Rregullat e Konkurrencës

12

4.	 Cila është politika e Autoritetit Shqiptar të Konkurrencës në 
lidhje me programet e përputhshmërisë?

Autoriteti i Konkurrencës (AK) e vlerëson pozitivisht miratimin e programeve të përputhshmërisë me konkurrencën nga bizneset. Referuar praktikave 
të autoriteteve të konkurrencës në BE, AK publikoi në vitin 2017 një program që inkurajon ndërmarrjet të krijojnë programe në përputhshmëri 
me rregullat e konkurrencës7. Ai ofron një sërë këshillash praktike për hartimin dhe zbatimin e masave efektive të përputhshmërisë. Manual i 
përputhshmërisë ofron këshilla praktike mbi mënyrën e përshtatjes së programeve të përputhshmërisë me rreziqet që mund të hasin shoqatat e 
biznesit lidhur me konkurrencën.

AK nuk ofron imunitet apo ulje gjobash vetëm për miratimin e programeve të përputhshmërisë, siç mund të jetë rasti në juridiksione të tjera. 
Një program  përputhshmërie  i zbatuar mirë, ndihmon në zbulimin e hershëm të sjelljeve antikonkurruese dhe u jep mundësinë që ndërmarrjet 
të shfrytëzojnë programin e lehtësimit nga gjobat, për të fituar imunitet apo ulje gjobe. Kjo qasje është përafruar me politikën e miratuar nga 
Komisioni Europian. 

7  https://caa.gov.al/wp-content/uploads/2023/05/Programi_i_prpuethshmris_red.compressed.pdf Program i pwrpuethshmwrisw me rregullat e konkurrencws

https://caa.gov.al/wp-content/uploads/2023/05/Programi_i_prpuethshmris_red.compressed.pdf

Kush mund të aplikojë për programin e 
lehtësimit nga gjoba

Ndërmarrjet që marrin pjesë në marrëveshje 
të ndaluara 

Pse duhet të aplikoni për programin e le-
htësimit nga gjoba
• Imunitet I plotë për aplikuesin e parë dhe që 

nuk është lider i kartelit
• Reduktim të gjobës (50% deri 20%)

Cfarë nevojitet për aplikimin e lehtësimit 
nga gjoba
• Aplikim përpara se të ketë filluar procedura e heti-

mit nga Autoriteti
• Vënia menjëherë në dispozicion e provave kur 

Komisioni I Konkurrencës nuk disponon prova të 
mjaftueshme,  

Si të aplikosh për programin e lehtë-
simit nga gjoba

• Nëpërmjet faqes zyrtare www.caa.gov.al
• Email : competition@caa.gov.al
• Telefon : +355 4 22 34 504

A U T O R I T E T I  I
KONKURRENCËS

5.	 Cilat janë rreziqet e përputhshmërisë me konkurrencën me të 
cilat përballen shoqatat e biznesit?

Shoqatat e biznesit janë të legjitimuara për të ofruar shërbime, dhënë informacione mbi tregun dhe përfaqësojnë interesa të industrisë përpara 
autoriteteve publike.

Shoqatat e biznesit gjithashtu mund të shërbejnë si pikë kontakti për autoritetet e konkurrencës dhe kanë rol të rëndësishëm në promovimin e 
kulturës së konkurrencës për anëtarët e tyre.

Megjithatë, për shkak të natyrës së aktiviteteve, shoqatat e biznesit bëjnë bashkë ndërmarrjet konkurruese që ndërveprojnë me njëra-tjetrën. Kjo i 
ekspozon ato ndaj rreziqeve të përputhshmërisë me konkurrencën, veçanërisht sa i përket dispozitave që ndalojnë marrëveshjet antikonkurruese. 
Historikisht, shoqatat e biznesit kanë shërbyer si forume për shumë raste kartelesh, çka ka bërë që të shihen me dyshim jo vetëm nga autoritetet 
e konkurrencës, por edhe nga anëtarët aktualë të tyre. Si pasojë, ndërmarrjet kryejnë verifikime paraprake përpara se t’u bashkohen shoqatave 
dhe mbeten vigjilente për përfshirjen e stafit të tyre, në aktivitetet e organizuara nga shoqatat.

Në veçanti, shoqatat e biznesit mund të shkelin pa dashje ose qëllimisht ligjin e konkurrenscës në disa mënyra, përfshirë:

•	 Shkëmbimin e informacionit sensitiv/ndjeshëm: Një shoqatë biznesi duhet të shmangë shkëmbimin e informacionit jo-publik dhe 
strategjik ndërmjet anëtarëve si: plane për çmimet e ardhshme, të dhënat e klientëve, vëllimet e prodhimit ose strategjitë e biznesit. 
Shoqata duhet të pengojë anëtarët të diskutojnë informacion sensitiv, në mënyrë formale apo informale.

•	 Sigurimin e marrëveshjeve antikonkurruese: Një shoqatë biznesi nuk duhet të kenë rregulla që pengojnë anëtarët të marrin 
vendime të pavarura tregtare. Shoqatat e biznesit nuk duhet të japin rekomandime formale ose joformale për çmimet ose prodhimin. 
Duhet treguar kujdes për të mos ndihmuar anëtarët të ndajnë tregjet ose të fiksojnë çmimet, apo përmes vendosjes së rregullave që 
kufizojnë çmimet apo zbritjet/discount, sigurimit të klientëve ose konkurrimit me njëri-tjetrin.

•	 Kufizimin e anëtarësimit: Duhen shmangur kriteret e parëndësishme, arbitrare ose diskriminuese të anëtarësimit, të cilat mund të 
pengojnë konkurrencën.

•	 Vendosjen e standardeve dhe certifikimi: Krijimi i standardeve të industrisë dhe skemave të certifikimit mund të jetë i dobishëm, 
por ato mund të keqpërdoren për të përjashtuar konkurruesit. Standardet duhet të jenë transparente, objektive dhe proporcionale për 
të parandaluar shkeljet e ligjit të konkurrencës.

•	 Bojkotet kolektive: Kjo ndodh kur anëtarët bien dakord të mos bashkëpunojnë me biznese të caktuara për t’i ushtruar presion ose 
për t’i përjashtuar nga tregu. Për shembull, nxitja ose refuzimi kolektiv për të bashkëpunuar me furnitorët, klientë ose konkurrentë të 
caktuar përbën shkelje të ligjit të konkurrencës.

6.	 Si mund të zvogëlojnë shoqatat e biznesit rreziqet e 
përputhshmërisë me konkurrencën?

Për të parandaluar rreziqet dhe për t’u bërë shoqatë biznesi e besueshme, duhet të promovohet kulturë me tolerancë zero sjelljes antikonkurruese 
dhe të vendosen rregulla të qarta për të përshtatur këtë kulturë brenda shoqatës dhe për anëtarët e saj. Ky manual ofron rekomandime për 
veprime dhe kontrolle që shoqatat mund të adoptojnë. Përsa më sipër, nuk ka vetëm “një prerje të caktuar” të vlefshme për të gjithë. Cdo 
shoqatë duhet të vlerësojë kontekstin dhe strukturën e vet të qeverisjes dhe të përshtasë rekomandimet sipas rrethanave specifike:

	9 Përshtasni Kodin e Sjelljes me rregullat e Konkurrencës ku drejtuesit e shoqatës së biznesit angazhohen për tolerancë zero ndaj sjelljeve 
antikonkurruese.

	9 Vendosni një strategji komunikimi për angazhim me tolerancë zero ndaj sjelljes antikonkurruese. Për shembull, duke e komunikuar 
në çdo mbledhje dhe aktivitet, duke organizuar tryeza të rrumbullakëta dhe grupe pune mbi rëndësinë e respektimit të ligjeve të 
konkurrencës.

	9 Vendosni procedura dhe rregulla për menaxhimin e mbledhjeve:

	| Siguroni një rend dite përpara çdo mbledhjeje duke e shpërndarë edhe te anëtarët  paraprakisht.

	| Siguroni që diskutimet të mos largohen nga rendi i ditës.

	| Vendosni rregulla të qarta mbi temat që nuk mund të diskutohen gjatë mbledhjeve dhe gjatë aktiviteteve anësore (p.sh. 
komitete pune ose mbledhje shoqërore). Pikat që duhet të shmangen përfshijnë:

•	 informacion mbi çmimet (çmimet aktuale, 
zbritjet, rritjet ose uljet)

•	 kushtet dhe termat tregtarë

•	 të dhënat e klientëve

•	 vëllimet e prodhimit

•	 kostot e prodhimit

•	 kostot e kompanisë

•	 vëllimet e shitjeve

•	 xhirot

•	 planet e marketingut

•	 strategjitë e biznesit/tregtare

•	 kapacitetet e prodhimit

•	 investimet

•	 programet e kërkimit dhe zhvillimit

•	 informacione të ndjeshme tregtare

•	 nisma të përbashkëta kundër furnitorëve, klientëve ose 
konkurrentëve të veçantë

•	 diskutime mbi fiksimin e çmimeve, ndarjen e tregjeve dhe 
konsumatorëve

	| Vendosni rregulla të qarta mbi atë që mund të diskutohet gjatë mbledhjeve dhe aktiviteteve anësore (p.sh. komitete pune ose 
mbledhje shoqërore). Çështjet që mund të trajtohen përfshijnë:

•	 Çështje teknike ose rregullatore jo konfidenciale që lidhen me industrinë,

•	 Informacion në lidhje me marrëdhëniet publike të industrisë ose lobimin

•	 Prirjet e opinionit publik mbi produktet ose imazhin e sektorit.

•	 Çdo çështje tjetër që ndikon industrinë ose sektorin për sa kohë që nuk përbën përafrim të sjelljes konkurruese.

	| Hartoni dhe mbani procesverbal për diskutimet që zhvillohen gjatë mbledhjeve.

	| Nëse është e mundur, punësoni një jurist të jashtëm të specializuar në konkurrencë për të marrë pjesë në mbledhje, për të 
moderuar diskutimet, për të mbajtur procesverbalin dhe për të ndërhyrë kur është e nevojshme.

	| Në rast se diskutimet largohen nga rendi i ditës dhe/ose drejtohen drejt një teme të rrezikshme (p.sh. zbulim i informacionit 
komercialisht të ndjeshëm ose koordinim i sjelljes konkurruese), stafi i shoqatës së biznesit (ose juristi i jashtëm, nëse është 
i pranishëm) duhet të ndërhyjë për të ndalur bisedën, të kërkojë pjesëmarrësve të largohen nga mbledhja, të dokumentojë 
incidentin në procesverbal dhe të ndërmarrë masa korrigjuese (duke përfshirë aplikimin për amnisti).

	9 Vendosni procedura mbi mënyrën e mbledhjes dhe shpërndarjes së statistikave të biznesit:

	| Emëroni një punonjës të shoqatës së biznesit ose një ndermarrje të pavarur për të mbledhur dhe trajtuar të dhënat në mënyrë 
konfidenciale.

	| Ndërtoni barriera informacioni brenda shoqatës për të mbrojtur informacionin konfidencial, nëse është e nevojshme.

	| Sigurohuni që personat përgjegjës për mbledhjen dhe trajtimin e të dhënave statistikore të kenë nënshkruar dhe kuptuar 
detyrimet e tyre të konfidencialitetit dhe të dinë si të sillen në këtë drejtim.

	| Shpërndani vetëm statistika të mjaftueshme dhe historike (me mirëkuptim të dhënat historike të jenë më të vjetra se 1 vit).

	| Mos komentoni dhe mos shtoni rekomandime gjatë shpërndarjes së statistikave të biznesit.

	9 Në lidhje me aktivitetet e lobimit, sigurohuni që:

	| Përveç ekzistencës së një qëndrimi “zyrtar” të shoqatës së biznesit, anëtarëve të mos u pengohet të bëjnë propozime të tjera 
ose të mbajnë qëndrim tjetër.

	| Qëndrimi i shoqatave të biznesit përpara autoriteteve publike nuk duhet të ndikojë sjelljen e pavarur të anëtarëve.

	| Komunikimi i shoqatës së biznesit me autoritetet publike të mos përfshijë diskreditimin publik të një firme, personi, produkti 
ose shërbimi.

	9 Në lidhje me vendosjen e standardeve dhe certifikimet, sigurohuni që:

	| Procesi i standartizimit ose certifikimit të jetë i hapur për gjithë ndërmarrjet (anëtare dhe jo-anëtare).

	| Procesi i standartizimit ose certifikimit të jetë transparent.

	| Kërkesat për të përmbushur standardin ose certifikimin duhet të jenë të drejta, të arsyeshme dhe jo-diskriminuese.

	| Standardet dhe certifikimet të mos jenë të detyrueshme.

	9 Vendosni procedura dhe kritere të qarta për t’u bërë anëtar i shoqatës së biznesit.

	| Përcaktoni formalitetet për dorëzimin e kërkesës për anëtarësim.

	| Vendosni kritere të qarta dhe specifike për t’u bërë anëtar.

	| Sigurohuni që ato kritere të jenë të aksesueshme për të gjithë.

	| Sigurohuni që kriteret e anëtarësimit të bazohen në kushte objektive dhe të verifikueshme të justifikuara nga natyra e industrisë 
ose e aktivitetit.

	| Përcaktoni afate për shqyrtimin e kërkesave për anëtarësim.

	| Jepni arsyet pse një kërkesë për anëtarësim është refuzuar.

	9 Trajnoni stafin e shoqatës së biznesit mbi çfarë duhet dhe nuk duhet bërë dhe se si të veprohet në rast dyshimesh për sjellje 
antikonkurruese, duke përfshirë mundësinë e raportimit pranë autoriteteve të konkurrencës ose aplikimit për lehtësimin nga gjobat.

	9 Kryeni verifikime paraprake (due diligence) për anëtarët ekzistues dhe të ardhshëm, për shembull duke:

	| kërkuar prej tyre një deklaratë të nënshkruar të angazhimit të tyre kundër sjelljes antikonkurruese.

	| kushtëzuar pranimin e anëtarëve të rinj me premtimin se ata nuk do të angazhohen në sjellje antikonkurruese.

	| verifikuar ekzistencën e një programi  përputhshmërie  që adreson çështjet e konkurrencës.

7.	 Cili është roli i shoqatave të biznesit në nxitjen e miratimit të 
programeve të përputhshmërisë me rregullat e konkurrencës 
nga bizneset?

Për më tepër, shoqatat e biznesit mund të luajnë një rol të rëndësishëm në avokacinë e programeve të përputhshmërisë me konkurrencën, duke 
nxitur anëtarët të përshtasin të tilla programe.

Kompanitë janë më të kënaqura kur veprojnë me etikë, konkurrojnë në mënyrë të ndershme dhe kur sigurohen që konkurrentët e tyre respektojnë 
standardet dhe i përmbahen rregullave të konkurrencës.

Shoqatat e biznesit mund të shërbejnë si platforma, duke bashkuar ndërmarrjet brenda një sektori për të bashkëpunuar në luftën kundër sjelljeve 
antikonkurruese dhe për të krijuar kushte të barabarta për gjithë pjesëmarrësit në treg.

Shoqatat e biznesit mund të mbështesin qeverisjen e mirë korporative dhe të përshtasin programet e përputhshmërisë me konkurrencën në 
mënyra të ndryshme, përfshirë:

	| Kërkesën që anëtarët në biznes të angazhohen pa u përfshirë në sjellje antikonkurruese.

	| Rritjen e ndërgjegjësimit për efektet e dëmshme të praktikave antikonkurruese, përmes seminareve, konferencave dhe 
studimeve.

	| Mbledhjen e informacionit mbi praktikat më të mira dhe standardet lidhur me përpuethshmërinë dhe politikat e konkurrencës.

	| Ofrimin e trajnimeve për çështjet që lidhen me konkurrencën, etikën dhe integritetin e anëtarëve.

8.	 Mbrojtja e Konsumatorit dhe Përputhshmëria me Konkurrencën

Ligji për mbrojtjen e konkurrencës dhe ligji për mbrojtjen e konsumatorit e përforcojnë njëri tjetrin. Në tregjet ku ekziston konkurrenca efektive, 
prodhuesit nxiten të harmonizojnë veprimet e tyre me objektivat e mbrojtjes së konsumatorit. Për shembull, për të tërhequr klientët nga 
konkurrentët rivalë, ata sigurojnë informacionin e nevojshëm për të ulur kostot e kalimit të klientit nga një konkurrent tek tjetri. Në rastin, kur 
konsumatorët  zgjedhin në mënyrë efektive, ata mund të veprojnë konkurrues ndaj prodhuesve apo ofruesve të shërbimit. Në disa juridiksione, 
si në Spanjë, ligjet e konkurrencës përfshijnë elemente të mbrojtjes së konsumatorit dhe nuk është e pazakontë që kompanitë ta përfshijnë 
mbrojtjen e konsumatorit si pjesë të programeve të përputhshmërisë me konkurrencën.

Përputhshmëria nuk duhet të veprojë e izoluar. Shumë prej nismave, veprimeve dhe procedurave të përmendura më sipër mund të shfrytëzohen 
për të adresuar shqetësimet e mbrojtjes së konsumatorit. Për shembull, në kontekstin e procedurave të vendosjes së standardeve, shoqatat e 
biznesit mund të zbatojnë një rregull që fton jo vetëm ndërmarrjet, por edhe shoqatat e konsumatorëve të marrin pjesë në procesin e zhvillimit, 
duke nxitur transparencën dhe gjithëpërfshirjen.

Programet e trajnimit mund të hartohen për të mbuluar si temat e përputhshmërisë me konkurrencën, ashtu edhe të mbrojtjes së konsumatorit, 
duke siguruar një qasje të përbashkët dhe të harmonizuar ndërmjet ekipeve. Ndryshe është kur diskutohet reklamimi i produkteve nga një 
këndvështrim i mbrojtjes së konsumatorit, anëtarët duhet të kenë parasysh rregullat që lidhen me cështje sensitive tregtare, si strategjitë e 
marketingut, që mund të jenë konfidenciale dhe jo të përshtatshme për t’u diskutuar në mbledhje. Shoqatat e biznesit mund të ndërmarrin 
iniciativa të përbashkëta advokuese për të promovuar programet e përputhshmërisë me konkurrencën dhe mbrojtjen e konsumatorit.

